

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծի ընդունումը բխում է Սյունիքի մարզի 14 դպրոցներում ինժեներական լաբորատորիաների և  1 ԱԹՍ կրթական աշխատանոցի ստեղծման անհրաժեշտությունից:
Ընթացիկ իրավիճակը և խնդիրները.
Ներկայումս բարձր տեխնոլոգիական ոլորտում կադրային պահանջարկի և առաջարկի զգալի անհամաչափությունը լրջագույն խնդիր է, և Հայաստանի Հանրապետությունում հանրակրթական տարիքից տեխնոլոգիական կրթության ապահովման, ինչպես նաև մասնագիտական կողմնորոշման տեսանկյունից Արմաթ ինժիներական լաբորատորիաներն անգնահատելի դեր ունեն, ուստի դրանց թվի աճն ու առկայությունը ՀՀ բոլոր բնակավայրերում կենսական անհրաժեշտություն է։
 «Առաջատար տեխնոլոգիաների ձեռնարկությունների միություն» ՀԿ-ն /այսուհետ՝ ԱՏՁՄ/ 2011 թվականից նախաձեռնել և իրականացնում է Հայաստանի կրթական համակարգում ինժեներական լաբորատորիաների (Արմաթ) հիմնման ծրագիր, որի նպատակն է ուժեղացնել Հայաստանում տեխնիկական կրթության բազան, նպաստել դպրոցականների մասնագիտական կողմնորոշմանը, պատրաստել տեխնիկական կրթությամբ մասնագիտական աշխատուժ, որը կբավարարի աճող պահանջարկը: Այս պահին ՀՀ-ում և Արցախում գործում է 588 ինժեներական լաբորատորի, որտեղ գործում է  906 լաբորատորաներ:
 Նախագծով նախատեսվում է ՀՀ Սյունիքի մարզի 14 դպրոցների համար ինժեներական լաբորատորիաների և 1 ԱԹՍ կրթական աշխատանոցի ստեղծում Սյունիքի մարզի Կապան քաղաքում: Կից ներկայացվում է ինժեներական լաբորատորիաների և ԱԹՍ աշխատանոցի ներդրման նախահաշիվը:
Հավելեմ, որ 2021 թվականի փետրվարի 4-ին ՀՀ կառավարության կողմից հաստատված հանրակրթության պետական նոր չափորոշչով «Թվային գրագիտություն և համակարգչային գիտություն» առարկան ներառված է բնագիտություն, տեղեկատվական հաղորդակցական տեխնոլոգիաներ, ճարտարագիտություն, մաթեմատիկա (ԲՏՃՄ) բնագավառում և դպրոցները, ելնելով իրենց առանձնահատկությունից, ինչպես նաև տեխնիկական հագեցվածության մակարդակից, հնարավորություն կունենան ընտրելու, թե ինչպես են դասավանդում առարկան։ «Թվային գրագիտություն և համակարգչային գիտություն» ծրագրի հիմքում դրված են չորս հիմնական գիտակարգային գաղափարներ: Դրանք են՝
1) Հաշվողականությունն (Computing) ու հասարակությունը
2) Թվային գործիքներն ու համագործակցությունը
3) Համակարգչային սարքեր և համակարգեր
4) Հաշվարկային (Computational) և ալգորիթմիկ մտածողություն: Դրանց ենթագաղափարները և ուսումնառության ակնկալվող վերջնարդյունքները սահմանված են ըստ կրթական աստիճանների և ըստ դասարանների։
Կարգավորման նպատակը և բնույթը. 
Նախագծով նախատեսվում է ՀՀ 2021 թվականի պետական բյուջեի 1146 «Հանրակրթության ծրագիր» ծրագրի 11018 «Դպրոցներում STEM կրթության և ռոբոտատեխնիկայի զարգացման իրականացում» միջոցառման շրջանակներում ԱՏՁՄ-ին տրամադրվող ֆինանսական միջոցների տարեվերջի կանխատեսվող տնտեսումից հոդվածային վերաբաշխմամբ 54100.0 հազար դրամը բյուջետային ծախսերի տնտեսագիտական դասակարգման «4657. Այլ կապիտալ դրամաշնորհներ» հոդվածով հատկացնել ԱՏՁՄ-ին՝ անհրաժեշտ ինժեներական լաբորատորիաների և ԱԹՍ կրթական աշխատանոցի ներդրման համար անհրաժեշտ գույքի և սարքավորումների ձեռքբերման համար: Հաշվի առնելով անհրաժեշտ գույքի և սարքավորումների ձեռքբերման, մատակարարման և տեղադրման համար անհրաժեշտ ժամանակը ՝ պայմանագրում միջոցառման ավարտը սահմանելով 2022 թվականի հուլիսի 1-ը:
Տեղեկացնում եմ, որ տնտեսումը առաջացել է ԱԹՍ աշխատանոցների խմբակների՝ պայմանագրով նախատեսված քանակներից ավելի քիչ քանակով խմբակների բացման (ԱԹՍ աշխատանոցների խմբակների բացումը նախատեսվում էր մարտ ամսին, սակայն պատվիրված սարքավորումների մատակարարման ժամկետների խախտմամբ պայմանավորված ԱԹՍ աշխատանոցները բացվել են սեպտեմբեր ամսին) և ինժեներական լաբորատորիաների խմբավարների վարձատրության միջոցների տնտեսման արդյունքում: Միաժամանակ ահրաժեշտություն է առաջացել բյուջեի նշված միջոցառման ոչ ֆինանսական ցուցանիշների արդյունքային չափորոշիչներում կատարել ճշտում, քանի որ նախարարությունը 11018. « Դպրոցներում STEM կրթության և ռոբոտատեխնիկայի զարգացման իրականացում» միջոցառման շրջանակում իրականացնում է ինժեներական լաբորատորիաներում գործող խմբակների խմբակավարների  վարձատրության ֆինանսավորումը:
Վերոնշյալ ծախսերի կատարման համար վերաբաշխվող ՀՀ ԿԳՄՍ նախարարության 2021 թվականի պետական բյուջեի «1146. Հանրակրթության ծրագիր» ծրագրի «11018. Դպրոցներում STEM կրթության և ռոբոտատեխնիկայի զարգացման իրականացում » միջոցառման  բյուջետային ծախսերի տնտեսագիտական դասակարգման «4639. Այլ ընթացիկ դրամաշնորհներ» հոդվածով նախատեսված «Առաջատար տեխնոլոգիաների ձեռնարկությունների միություն» ՀԿ-ին տրամադրված գումարի հետագայում վերականգնման անհրաժեշտությունը բացակայում է:
                   
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունմամբ կապահովվի Սյունիքի մարզի 14 դպրոցներում ինժեներական լաբորատորիաների և  1 ԱԹՍ կրթական աշխատանոցի ստեղծման գործընթացը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագիծը բխում է ՀՀ կառավարության 18.08.2021 թվականի N 1363-Ա որոշմամբ հաստատված ՀՀ կառավարության 2021-2026 թթ. Ծրագրի «4.Մարդկային կապիտալի զարգացում» բաժնի «4.3.Կրթություն» ենթաբաժնի հանրակրթությանը վերաբերող կետի երկրորդ ենթակետից, որով նախատեսվում է՝ «մինչև 2026 թվականը հանրապետության բոլոր 1400 դպրոցներում ստեղծել ժամանակակից բնագիտական և ինժեներական լաբորատորիաներ՝ էապես բարելավելով կրթության որակը,»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկա




